
Abstract. This article analyzes the spiritual heritage of the Timurid queens as interpreted in historical, scientific,
and literary sources. Particular attention is given to the activities of prominent women of the Timurid era such as
Saraymulk Khanum, Gawharshad Begum, Gulbadan Begim and others, highlighting their contributions to state
governance, science, culture, and charitable activities. Based on historical sources, tazkiras, and modern scholarly
research, the article reveals the role and significance of women in the spiritual and intellectual life of the Timurid

Annotatsiya. Ushbu maqolada Temuriy malikalar ma'naviy merosining tarixiy, ilmiy va adabiy manbalarda aks
etishi tahlil qilinadi. Xususan, Temuriylar davrida faoliyat yuritgan malikalar - Saroymulkxonim,
Gavharshodbegim, Gulbadanbegim va boshqga ayol siymolarning davlat boshqaruvi, ilm-fan, madaniyat hamda
xayriya ishlari rivojiga qo‘shgan hissasi yoritiladi. Maqolada ularning faoliyati tarixiy manbalar, tazkiralar va ilmiy
tadgiqotlar asosida o‘rganilib, Temuriylar davrida ayollar ma’naviy-ma’rifiy hayotining o‘rni va ahamiyati ochib
beriladi. Shuningdek, Temuriy malikalar merosining bugungi kun madaniy-ma’rifiy taraqqiyotidagi ahamiyati ham
tahlil qilinadi.

Kalit so‘zlar: Temuriylar davri, Temuriy malikalar, ma’'naviy meros, tarixiy manbalar, ilmiy-adabiy manbalar,
Saroymulkxonim, Gavharshodbegim, ayollar faoliyati, madaniyat va ma’rifat, xayriya ishlari.

0‘zbekiston Respublikasi Prezidenti Sh. M. Mirziyoyev yoshlarni vatanparvarlik, milliy
iftixor ruhida tarbiyalash, buning uchun tarixni yaxshi o’rgatish, bu yo‘nalishdagi ilmiy
tadqiqotlarni kengaytirish masalasida “Milliy tarixni milliy ruh bilan yaratish kerak. Aks holda
uning tarbiyaviy ta’siri bo‘lmaydi. Biz yoshlarimizni tarixdan saboq olish, xulosa chiqarishga

o’rgatishimiz, ularni tarix ilmi, tarixiy tafakkur bilan qurollantirishimiz zarur”, - deya
ta’kidlagan edi [1].

Biz yurtimizni yangi bosqichga, yangi yuksak marraga olib chigmoqchi ekanmiz, bunda
bizga yorug’ g‘oya kerak. Bu g‘oyaning zamirida xalqimizning o‘zligini anglash yotadi. Hagqoniy
tarixni bilmasdan turib esa o‘zlikni anglash mumkin emas. Fanda bizning tarixiy ildiz-
tomirlarimizni aniqlaydigan, milliy g‘ururimizni yuksaltiradigan yangi yo‘nalishlar paydo
bo'lishi kerak. Bugungi kunda umummilliy harakatga aylangan “Yangi O‘zbekiston” g‘oyasi
zamirida yuqori ma'naviy-axloqiy fazilatlarga ega o‘zbek qizi siymosini yaratish zarurati ushbu
ilmiy tadqiqotimizni yozilishiga turtki berdi.

Jahon tarixida ijtimoiy hayotning barcha sohalarida erkaklar bilan bir qatorda faoliyat
ko’rsatayotgan buyuk jasorat sohibalarining nomlari faxr bilan tilga olinadi. Ayollar orasidan
buyuk hukmdorlar, oqila, maslahatgo‘ylar, etuk donishmandlar, iste’dodli olimalar,
suxandonlar, shoiralar, tarixchilar, zukko san’atshunoslar etishib chiqgan. Jumladan,
massagetlar hukmdori To’maris, qadimiy Palmiraning hukmdori Zinoviya, ispan qirolichasi
[zabella, arman malikasi Tamara, Buyuk Britaniya bosh vaziri Margarit Tetcher, Pokiston bosh
vaziri Benazir Buxutto, Germaniya kansleri Angela Merkel, Braziliya prezidenti Dilma Russel,
Hindiston bosh vaziri Indira Gandilar oz davrining etuk siyosatdon hukmdorlari bo‘lishgan.
Bunday hukmdor, olima, shoira va donishmand ayollar G‘arbda barmoq bilan sanalsa-da Sharq
mamlakatlarida ular ko‘pchilikni tashkil giladi. Dunyo ta’lim tizimida shaxsni jismoniy va
ma’naviy jihatdan tarbiyalash masalalariga alohida e’tibor qaratilmoqda. Yetakchi oliy ta’lim
muassasalari va ilmiy markazlarida talaba-qizlarni o0zi taxtga o‘tirgan, hukmdorlarga rafiqalik
yoki qizlik mavqgeyiga tayanib, ulkan tadbirlarni amalga oshirgan va shu tufayli tarixda nomlari
golgan ayollar faoliyati hamda ularning ma’naviy merosini o’rganishga bag‘ishlangan bir qator
ilmiy-tadqiqot ishlari amalga oshirilgan.

Tariximizda XIV-XVI asrlar chuqur iz qoldirgan, desak mubolag‘a bo‘lmaydi. Bu davrda
igtisodiy, siyosiy, madaniy sohada muhim o‘zgarishlar sodir bo‘ldi. Bir soz bilan aytganda
tarixda Temur va temuriylar davri sivilizatsiyasi yuzaga keldi. Markazlashgan davlatning
tashkil topishi natijasida maorif, ilm-fan, madaniyat, qurilish va obodonchilik ishlari yuqori
pog‘onaga ko‘tarildi. Aynigsa, ta'lim-tarbiya sohasini rivojlantirishga e’tibor qaratildi. Amir
Temur va temuriylar davri tarixi haqqoniy va xolisona o’rganila boshlandi. Aniqrog'i, bu davr
tarixini yoshlar ongiga singdirishda milliy mafkuramiz nuqtai-nazaridan yondashilayotganligi
e’tiborga molikdir. Amir Temur va temuriylar davridagi maorif va ta’lim-tarbiyaga oid
rivojlanishida bevosita temuriy malikalarning o’rni beqiyos bo‘lgan. Erkakka hurmat, sharm-
hayo, uyat, andisha, iymon-e’tiqodlilik o‘zbek ayoliga xos fazilat. Shu bois, azaldan tajribali,
andishali, sadoqatli, iboli, hayoli, mehribon onalar tarbiyalayotgan farzandlar g‘ururli, e’tiqodli,
iymoni butun, mehnatsevar bo‘lib voyaga etishgan. Bu esa bugungi kunda amalga
oshirilayotgan chora-tadbirlar gatorida temuriy malikalar ma’'naviy merosi asosida talaba-
gizlarda ma’naviy-axloqiy qadriyatlarni takomillashtirish zaruratini yuzaga keltirdi. Birgina
Temur va temuriylar sulolasiga mansub xotin-qgizlardan ayrimlariga to‘xtalib o‘taylik.
Saroymulk xonim Amir Temurning rafigasi, Qozonxonning qizi (1341-1408), Gavharshod
begim Shohruh Mirzoning rafigasi (1379-1457), Xonzoda begim Umarshayx Mirzoning
to‘ng‘ich qizi, Boburning opasi (1477-1544), Gulbadan begim Zahriddin Muhammad Boburning
uchinchi qizi (1523-1603), Nurjahon begim (Mehriniso) Jahongirshohning suyukli xotini

(1577-1645), Mumtozmahal (Arjumand bonu) Shohjahonning xotini (1594-1631), Zebuniso
begim Avrangzeb Olamgirning katta qizi (1639-1702) shular jumlasidandir.

Ushbu malikalar to‘grisida ko‘pgina qo‘lyozma toshbosma asarlarda tegishli
ma’lumotlar uchraydi. Chunonchi, Nizomiddin Shomiyning “Zafarnoma”si, Sharafuddin Ali
Yazdiyning “Zafarnoma”si, Ibn Arabshohning “Ajoyib ul-maqdur fi axbori Taymur” (Temur
haqgidagi xabarlarda taqdir ajoyibotlari), Hofizi Abro‘yning “Zubdat ut-tavorixi Boysung‘uriy”,
Kamoliddin Abdurazzoq Samarqandiyning “Matlai sa’dayi va majmai baxrayn” (Ikki saodatli
yulduzning chiqishi va ikki dengizning qo‘shilish joyi), Foseh Xavofiyning “Mujmal-i Fosehiy”
(Fosehiyning tarixlar majmuasi), Zahiriddin Muhammad Boburning “Boburnoma”, G‘iyosiddin
Muhammad Xondamirning “Habib us-siyar fi axbor ofrod ul-bashar” (Inson xabarlarida
do‘stlarning tarjimai holi), Gulbadan begimning “Humoyunnoma” kabi asarlarida qimmatli
ma’lumotlar berilgan.

Tarixiy manbalarning guvohlik berishicha Sohibqiron bobomiz hayoti va ijodiga nazar
tashlar ekanmiz, u oila a’zolari, farzandlari va oddiy xalgqni yuksak axloqiy qoidalarga amal
qilishga undagan, mamlakat sultoni sifatida talab qilganligining guvohi bo‘lamiz. Uning barcha
tarbiyaviy g'oyalari oilasiga, farzandlariga, ahli ayoliga, amiru-ulamolariga, saroy ayollariga
bo‘lgan munosabatlari orqali namoyon bo‘lgan. Xotin-qizlarga bo‘lgan hurmati, ularni ona, qiz,
zaifa sifatida e’zozlash, har qanday xavf-xatardan himoya qilishi sog'lom farzandlarni dunyoga
kelishi uchun zamin hisoblangan. Xotin-qizlar oila tayanchlari, hayotning davomiyligini
ta’'minlovchi ulug’ kuch sifatida e’zozlangan. Shuning uchun temuriy malikalar fahm-farosatli,
zukko, tadbirkor, ziyrak, oqila, ma’rifatli, insonparvar, dono bo‘lib etishgan. Ushbu fazilatlardan
kelib chiggan holda bugungi kunda tobora dolzarbligi ortib borayotgan jamoat orasida o‘zini
tutish qoidalari, xushmuomalalik odobi, yoshga qarab muloqotda bo‘lish, salomlashish, hol-
ahvol so‘rash qoidalari, kundalik turmush tartibi, kiyinish, kiyim tanlash me’yorlari, orastalik
bilan bog'liq talablar, mehnat qilish va mehnatga munosabat odobi kabi xislatlarni talaba-
qizlarimizda ma’naviy-axloqiy qadriyat sifatida takomillashtirib borishimiz zaruriyatga
aylanmoqda. Pedagogikada tarbiyaning asosan wuchta tipologiyasi qayd etilib, ular
qattigqo‘llikka asoslangan avtoritar, yumshoqlikka asoslangan liberal hamda demokratik
prinspiga asoslangan tarbiya turlaridir. Yoshlar tarbiyasining samaradorligi, ularda ma’naviy-
axloqiy qadriyatlarni takomillashtirish har bir oila, ta’lim muassasasida tarbiyaning qaysi
prinsip asosida tashkil etilganiga bog‘ligq. Temuriy malikalar ma’naviy merosi asosida talaba-
gizlarda ma’naviy-axloqiy qadriyatlarni takomillashtirish ham kafolatlangan samaradorlik
bera oladi, deb hisoblaymiz.

Bu haqda tarixchi olim Turg‘un Fayziyevning temuriy malikalarga bag‘ishlangan
tadqiqot ishlari e’tiborga molik [2]. Olim Temur va temuriylar davri tarixini, jumladan, temuriy
shahzodalar va malikalar haqgidagi ma’lumotlarni to‘plab, tahlil qilib, ko‘plab tarixiy manbalarga
tayanib 1995-yilda “Temuriylar shajarasi” kitobini nashr ettirdi. Xarakterli jihati shundaki
asarda temuriy malikalar, ularning kelib chiqishi, insoniy fazilatlari, shajaralari to‘g‘risida
batafsil ma'lumot beradi. Olimning temuriy malikalarga bag‘ishlangan yana bir risolasi
Sharqning bulbuli deb nom olgan Zebuniso begimga bag‘ishlangan. Muallif XVII asrda
boburiylar xonadonida tug‘ilib voyaga etgan Zebunisoning hayoti va faoliyati, madaniy
merosiga oid ma’lumotlarni fors tilidagi manbalar orqali bayon qiladi.

Izzat Ahmedov tomonidan nashrga tayyorlangan “Dunyo malikalari” to‘plamida muallif
ko‘pgina tarixiy hujjatlar, manbalardan foydalanib, dunyo mamlakatlarining aksariyatida

mashhur va tarixiy shaxsga aylangan ayollarning insoniyat tarixiga qo‘shgan salmoqli hissalari,
ko‘rsatgan xalq gahramonlarining jasoratlari, davlatni ganday boshqarganliklari, oilaparvarligi,
insoniy fazilatlarni kengroq yoritishga harakat gilgan. Ushbu to‘plamda temuriy malikalardan
Saroymulk xonim, Gavharshod begim, Xonzoda begim, Gulbadan begim, Jahonoro begim,
Zebuniso begimlar haqida wulardagi insoniy fazilatlar to‘grisida yozgan. Jumladan,
“...Saroymulkxonim nozik did va farosat bilan o‘zgalardan ajralib turadigan, husn-latofat bobida
ham benazir ayollardan edi. Saltanat ishlarida o'z maslahatlari bilan qatnashib turar, aynigsa,
ilm-ma’rifatga alohida e’tibor ila garab, tolibi ilmlarga homiylik qilar edi”, - deb ta’kidlaydi
muallif [3].

Boburning eng sevimli farzandlaridan biri Gulbadan begim bo‘lgan. U saroyda katta
obro‘-e’tiborga sazovor bo‘lgan. Shu bois, Gulbadan begim akasi Xumoyun vafotidan keyin ham
uzoq yillar yashab Boburiylar avlodi to‘g'risida “Humoyunnoma” asarini yozadi. Ushbu asar
oradan bir necha asr o‘tsa ham avloddan avlodga o‘tib kelmoqda. Manbalarga qaraganda
Gulbadan begim o‘z davrining oqila, donishmand ayollaridan biri edi. U “Humoyunnoma”
asarida saroy ahlining turmush tarzi, tarixiy asarlarda uchramaydigan Boburshoh
xonadonining nozik xususiyatlari, oilaviy sharoitlari, to‘y va aza bilan bog‘liq udumlar, uy-
ro‘zg‘or asboblari, kiyim-kechak turlari va boshqa jihatlar haqida batafsil bayon qiladi.

“Humoyunnoma”da XVI asrda Bobur ayniqsa, Humoyun saroyidan xotin-qizlar ahvoli va
ularning feodal jamiyatda tutgan o‘rinlari haqida ko‘p fikr-mulohazalar bildirilgan. Gulbadan
begimning yozishicha “begimlar” ayrim hollarda davlatda katta o‘rin tutganlar. Masalan,
Gulbadan begimning o‘zi Humoyun davrida davlat miqyosida diplomatik munosabatlarda
ishtirok etgan. Ular shodlik kunlarida mardona kiyimlar kiyishganlar va chavandozlik,
tirandozlik kabi o‘yinlarda faol qatnashganlar [4].

“Humoyunnoma” asarida ta’kidlanishicha o‘rta asr tarixchilari orasida bizga faqat ikkita
xotin-qiz manbashunosning nomi ma’lum. G‘arbdagi olima - tarixchi vizantiyalik malika Anna
Komen (XI-XII asr) bo‘lib, u 0z otasi va akasining tarixini yaratgan. O‘rta Sharqda esa O‘rta
Osiyo, Hindiston va qisman Afg‘oniston tarixining ma’lum bir davrini mohirona aks ettirgan
Gulbadan begim o'z davrining murakkab feodal munosabatlarini nihoyat chuqur fahmlay olgan
va u vogealarni ta’sirli jumlalarda bayon qila olgan ajoyib shaxsdir [5].

Amir Temur yaratgan “Temur tuzuklari” faqat tarixiy jihatdan emas, balki falsafiy,
ijtimoiy-pedagogik, psixologik fikrlarga boyligi jihatidan ham alohida ahamiyatga ega. Undagi
ta’lim-tarbiyaga oid g'oyalardan o‘z davrida va undan keyingi davrlarda ham keng
foydalanilgan [6].

Shuningdek, muallif “..1399 — yilda Temur Xalil Sultonni uylantirib qo‘ydi. O‘zining
Sherbeka og‘o degan singlisi va amirzoda kuyovi Alining qizi Jahonsulton begimni olib berdi.
Jahonsulton begim oppoq yuzli, bo'yi sal pastroq bo‘lsa ham qomati garag‘aydek tippa-tik va
tekis, sochlari quyuq, kamgap, kamsuqum, ammo metin irodali qiz edi. Qilichbozlikni, ot
minishni ham o‘rinlatar, sochlarini telpak ostiga qistirib, ro‘moli bilan tang'ib, yigitlar qatori
jang-jadalga ham kirib ketaverar edi”, — deb ta’kidlaydi [4].

Bu gapning hech ganday mubolag‘ali joyi yo‘q ekanligini tarixchi Ibn Arabshoh: “Temur
askari ichida ayollar ham ko‘p bo‘lardi. Erkak jangchilarga qarshi turib, nayza sanchishda, qilich
bilan zarba berishda va kamondan otishda erkaklardan ham ortiqroq ish qilgan paytlari ko‘p
bo‘lardi”, — deb yozdi.[7]

Zebuniso begim Zahiriddin Muhammad Boburning pannevarasi Abu Zafar Muhiddin
Muhammad Avrangzeb Olamgirning qizidir. U oz zamonasining fozila ayollaridan Hafiza
Maryam Bonu qo‘lida savod chiqargan. Zebuniso begim zabardast shoira, etuk olima, usta
tanbur chertuvchi sozanda va mohir xattot bo‘lib etishadi. Arab-fors tillarining sarfu nahv
(morfologiya va sintaksis)ini, figh (qonunshunoslik), mantiq, falsafa, tarix fanlarini puxta
o‘zlashtiradi. Zebuniso begim himmatli bo‘lib, olimlarga, shoirlarga va san’at ahillariga
g‘amxorlik hamda homiylik ko‘rsatib, ularga maosh ham to‘lab turgan. Fikrimizni “Olami
Islom” tazkirasidagi “Zebuniso begim otasi hukmdorlik bilan qozonolmagan shuhratni ilm va
odob bilan qozongan” jumlalari tasdiglaydi.

Tadqiqotchi R.Aleuva “Amir Temurning mafkuraviy-tarbiyaviy qarashlari” mavzusidagi
nomzodlik dissertatsiyasida sohibqiron bobomizning o‘tmishdagi madaniy-ma’naviy merosiga,
ota-bobolarimizdan qolgan bilim va hayot tajribalariga alohida e’tibor berganligini qayd etadi
[8].

Yangi O‘zbekiston barpo etilayotgan sharoitda talaba-qizlarimizda yuksak axloqiy
sifatlarni shakllantirish o’quv-tarbiya jarayonining muhim, ajralmas gismiga aylanmoqda.
Mustagqil ijodiy fikrlay oladigan, kasbiy tayyorgarlik bilan bir qatorda ma’'naviy pok, axloqiy-
ijtimoiy faol gizlarni kamol toptirish davr talabi bo‘lib golmoqda.

Bugungi globallashuv davrida yoshlarning milliy tarix va ma’naviy merosga bo‘lgan
qiziqishini oshirish muhim vazifalardan biridir. Temuriy malikalar faoliyatini talaba-qizlarga
o‘rgatish orqali ularda milliy g‘urur, tarixiy xotira va ma’naviy qadriyatlarga hurmat tuyg‘ulari
shakllanadi.

Oliy ta’lim muassasalarida tarix, adabiyot va madaniyat fanlari doirasida Temuriy
malikalar merosi hagida maxsus mavzularni o‘rganish talaba-qizlarning ilmiy dunyoqarashini
kengaytiradi. Shuningdek, seminarlar, davra suhbatlari, ilmiy konferensiyalar hamda tarixiy
obidalarga ekskursiyalar tashkil etish bu bilimlarni yanada mustahkamlashga yordam beradi.

Xulosa qilib aytish mumkinki, Temuriylar davri nafagat siyosiy va iqtisodiy taraqqiyot,
balki ilm-fan, madaniyat va ma’naviyat yuksalgan davr sifatida ham tarixda muhim o‘rin
egallaydi. Bu jarayonda Temuriy malikalar - Saroymulkxonim, Gavharshodbegim,
Gulbadanbegim va boshga ayol siymolar katta rol o‘ynagan. Ularning ilm-fan, madaniyat,
bunyodkorlik hamda xayriya ishlari orqali jamiyat ma’naviy hayotiga qo‘shgan hissasi tarixiy,
ilmiy va adabiy manbalarda keng yoritilgan. Ushbu merosni talaba-qizlarga o‘rgatish orqali
ularda milliy gadriyatlarga hurmat, tarixiy xotira va ayollarning jamiyatdagi o‘rni haqidagi
tasavvurlar yanada boyiydi. Temuriy malikalar faoliyatini o‘rganish talaba-qizlarning
ma’naviy-axloqiy tarbiyasini mustahkamlashga, ularni ilmga intilish va jamiyat taraqqiyotiga
hissa qo‘shishga undaydi.Shulardan keli chiqib, quyidagi mulohazalarni tavsiya qilish mumkin:

— Oliy ta’lim muassasalarida Temuriy malikalar merosiga bag‘ishlangan mavzularni tarix,
adabiyot va madaniyat fanlari doirasida kengroq yoritish magsadga muvofiq.

— Talaba-qizlar uchun tarixiy manbalar va ilmiy-adabiy asarlar asosida maxsus seminar
va davra suhbatlari tashkil etish tavsiya etiladi.

— Temuriy malikalar faoliyati haqida ilmiy maqolalar, referatlar va tadqiqot ishlarini
tayyorlashga talaba-yoshlarni jalb qilish zarur.

— Muzeylar, tarixiy obidalar va madaniy maskanlarga ilmiy-ma’rifiy ekskursiyalar tashkil
etish orqali tarixiy merosni amaliy ravishda o‘rganish samarali bo‘ladi.

— Zamonaviy pedagogik texnologiyalar va interaktiv metodlardan foydalanib, Temuriy
malikalar merosini o‘qitish jarayonini yanada qiziqarli va samarali tashkil etish lozim.

